
al beneficio de un collecitivitate.
De hic: socialisation

socialisation s Ec. Mitter in commun le medios de production e de cambio.

socialismo s Demonimation de diverse doctrinas economic, social o politic connectite per un commun condemnation del proprietate private del medios de production e de cambio: ~ democratic, ~ statal/de stato.

socialista s Partisano del socialismo.

socialista adj Que se reporta al socialismo: politica ~, partito ~, de tendentia ~.

+ socialistic adj socialista.

sociar v Junger o unir un cosa con un altere.
De hic: sociabile etc; associar etc; consociar etc; dissociar etc.

+ sociatria s Studio del comportamento social in un perspectiva psychotherapic.

societate s (lat. societas, de socius, companion) Reunion de homines, de animales vivente in gruppos organisate: ~ de abundantia, ~ de consumo/consumption, ~ de classes, ~ sin classes, ~ feudal, ~ matriarchal, ~ postindustrial, ~ capitalista, ~ social, ~ ordinate/organisate, ~ perverse, le ~ primitive, le basse fundo del ~, al margine/al frontiera del ~, typo de ~, imagine de ~, critica del ~; association, club, compania: ~ pro Interlingua, ~ veterinari, Societate de Jesus Christ, Societate del Nationes, Societate Historic, ~ sportive, ~ choral, ~ de tiro, ~ secrete, ~ pro le protection del animales, ~ litterari, constituer un ~, Com. ~ per actiones, ~ a responsabilitate limitate, ~ filial, ~ de financiamento, ~ de production, ~ immobiliari, ~ armatorial/de armatores, ~ de investimento, ~ commanditari, ~ anonyme/per actiones, ~ de developpamento regiona, ~ horticole, ~ de construction naval/de naves, ~ petrolifere, ~ maritime/de navigation, ~ (de navigation) aeree, ~ commercial/de commercio, ~ cooperative, ~ statal/de stato; compania, vicinitate; proximitate: ~ heteroclite, in le ~ de un persona, joco de ~; le alte ~; corporation.

+ socian adj Rel. Se dice del adepto del socianianismo.

+ socinianismo s Rel. Doctrina del reformator italian Socin (1524--1562), doctrina antitrinitari.

+ sociano s Adepto del doctrina de Socin.

socio s Partenario, associato: ~ commanditari, ~ gerente; membro de un association, de un compania: ~ honorari/de honor, numero de ~, perdita de ~s, recrutar ~s, solo accessibile pro ~.
De hic: societate; social etc; sociar etc; sociolego etc.

+ sociobiologia s Doctrina qui funda le studio del societates animal e human sur le modello theoric del biologia.

+ sociocultural adj Relative al structuras social e al cultura qui contribue a characterisar los.

+ sociodrama s Psychodrama adressante se a un gruppo e que visa un catharsis collective.

+ socioeconomic adj Relative al problemas social in lor relation con le problemas economic: contexto ~-

+ sociogramma s Psychol. Figura representante le relationes interindividual inter le membros de un gruppo restringite.

+ sociographia s (del socio, e gr. graphein, describer) Historia del socios.

+ sociographic adj Relative al sociographia.

+ sociographo s Specialista de sociographia.

+ sociolecto s Gruppo e le lingua, milieu e lingua.

+ sociolinguista s Specialista de sociolinguistica.

+ sociolinguistic adj Relative al sociolinguistica.

+ sociolinguistica s Disciplina que studia le relationes inter le lingua e le factores social.

sociologia s (de societate, e gr. logos, scientia) Studio scientific del societates human e del factos social: ~ del derecto, ~ del cultura, ~ linguistic.

